ანტიმიკრობული რეზისტენტობა საერთაშორისო პანდემიაა, რომელიც საფრთხეს უქმნის ყველა ინფექციური დაავადებების მკურნალობას, იწვევს ჰოსპიტალიზაციის  გახანგრძლივებას, ზრდის პაციენტთა ლეტალობასა და სამედიცინო მომსახურებასთან დაკავშირებულ დანახარჯებს.
 
2020 წლის 29 სექტემბერს, ფორმდება ურთიერთშეთანხმების მემორანდუმი ანტიმიკრობულ რეზისტენტობასთან ბრძოლის საერთაშორისო ცენტრს (ICARS),  საქართველოს  გარემოს  დაცვისა  და  სოფლის  მეურნეობის სამინისტროსა  და საქართველოს ოკუპირებული ტერიტორიბიდან დევნილთა, შრომის, ჯანმრთელობის და სოციალური დაცვის სამინისტროს შორის, რომლის ძირითადი მიზანია სამედიცინო, სასოფლო-სამეურნეო და ვეტერინარულ დაწესებულებებში ანტიმიკრობული საშუალებების რაციონალური გამოყენების დანერგვა.
ანტიმიკრობულ რეზისტენტობასთან ბრძოლის საერთაშორისო ცენტრი ხელს შეუწყობს საქართველოში ანტიმიკრობული რეზისტენტობის საწინააღმდეგო ეროვნული სტრატეგიის ამოცანების განხორციელებას, შეამცირებს სამედიცინო, სასოფლო-სამეურნეო და ვეტერინარულ დაწესებულებებში ანტიმიკრობული საშუალებების არამიზნობრივ და არარაციონალურ გამოყენებას, რაც გამოიწვევს სამედიცინო მომსახურებასთან ასოცირებული ინფექციებისა და ანტიმიკრობული რეზისტენტობის შემცირებას.  
  

